
Sundalagið: - Vit hava víst, 
at tað ber til at savna bygdir 
saman í eina burðardygga 
eind, verður sagt út Sunda 
kommuna.

Í kommununi búgva í dag 
1684 fólk, men tað serstaka er, 
at talan er um íalt 11 bygdir 
– úr Hósvík til Tjørnuvík og 
Saksun, og allan vegin norð
ur til Gjáar, sum allar eru 
savnaðar í Sunda kommunu.

- Vit halda, at tað er ein 
gongd leið eisini hjá øðrum, 
soleiðis at savna bygdir 
saman í eina sterka eind.

Nógv verður tosað um ein 
framtíðar bygnað á hesum 
øki, og vóna tey í kommu
nuni at ein slíkur komm
unubygnaður verður settur 
í verk sum skjótast. Tí, sum 
tikið verður til: - Sterkar 
kommunalar eindir fara 
at vera ein drívmegi fyri 

vøkstri, um tær fáa neyðuga 
rásarúmið.

- Vit halda, at Sundalagið 

eigur framtíðina fyri sær, tá 
talan er um at skapa karmar 
fyri vøkstri. Fólkatalið kvink

ar eisini uppeftir, so tað 
munnu vit vera fleiri, sum 
trúgva uppá. 

11 bygdir kunnu 
saktans samstarva

Saksun: Fleiri ætlanir eru um 
ábøtur á gøtur í nógv vitjaðu 
bygdini. Ein gongubrúgv skal millum 
annað gerast tvørtur um ósan.

Oyrarbakki: Eftir 40 árum, fór 
Arnhold Joensen frá sum lærari við 
Norðskála-Oyrar skúla í desember. 
Hann fer tó at hava nakrar tímar í 
skúlanum í hesum skúlaárinum.

Klaksvík: Kommunan arbeiðir 
við eini ætlan fyri alt ítróttarøkið 
við Djúpumýru, har ein partur er 
umbyggingin í svimjihøllini.

Skálavík: 14. januar skipa 
dansifeløgini í oynni fyri stóra 
trettandakvøldstiltakinum á 
Keldu. Nógv fólk plaga at koma 
til hetta afturvendandi tiltakið.

Eg eri ikki 
skuffaður, men 
eg skilji ikki 
avgerðina hjá 
leiðsluni.
(Aleksandar 
Djordjevic, 
fyrrverandi 
venjari 
hjá KÍ)

Eisini 
summarhús 
í Saksun
Hóast langt er millum 
nýbygd sethús í fleiri 
av smærru bygdunum 
í Sunda kommunu, so 
hendir kortini okkurt á 
hesum øki.

Í løtuni tekur eitt 
øki, við stórum tali av 
summarhúsum, skap 
norðuri við Gjógv. Og nú 
er líkt til, at ein onnur 
lítil bygd, við 21 íbúgv
um, kann verða merkt 
av tí sama.

Á seinasta býráðs
fundinum í fjør varð 

samtykt, at ganga 
eini umsókn um eina 
summarhúsætlan í Sak
sun á møti.

Byggi- og býarskip
anarnevndin hevði 
frammanundan við
mælt hesum, treytað av 
at loyvi fæst frá øðrum 
myndugleikum, og at 
geva loyvi til at arbeiða 
víðari við tí.

Tá málið kom fyri 
býráðið varð tað ein
mælt samtykt.

snorri@sosialurin.fo

Klaksvík: Tað slítur sjálv
andi sítt, tá so nógv vitj
andi eru í svimjihøllini í 
Klaksvík. Og nú verður 
skjøtil settur á fleiri umvæl
ingar, sum fara at betra al
mikið um tænastu og tilboð 
hjá teim vitjandi.

Ætlanin er eisini í sama 
viðfangi at gera fleiri um
byggingar og víðkanir – 
eitt nú verða fleiri geilir 

í tí mittasta hylinum, ein 
nýggjur kavingarhylur og 
barnahylur skulu gerast, 
eins og ein vælveru-mið
støð og kaffikrókur verða 
gjørd.

Klaksvíkar kommuna 
er í løtuni farin undir pro
sjekterinsarbeiðið, og 
síðani verður farið undir 
sjálvt arbeiðið sum verður 
gjørt yvir nøkur ár.

Sum skilst, er ætlanin 
er at byrja alt hetta stóra 
arbeiðiðvið umklæðingar

partinum. Seinni standa so 
hyljarnir fyri tørni.

snorri@sosialurin.fo

Høllin skal umvælast

kring landið


